Коми Республикаса Юралысь Вячеслав Гайзер корис дінмуса Прокуратуралы ёнджыка уджавны сійӧ мытшӧдъяс вылын, кутшӧмъясӧс пасйис Россияса Президент

«Тіян сьӧкыд да кывкутана службаныд сетӧ йӧзкотырлы тыдалана помшуӧмъяс, пыдди пуктыссьӧны оланпасъяс, зумыдмӧ социально-политическӧй оласног да сӧвмӧ республика. Стӧч та вылӧ веськӧдӧ миянӧс Россияса Президент: абу кокньыд талун социально-политическӧй да экономическӧй олӧмсӧ кутны зумыда да кужны сыӧн веськӧдлыны»,  - висьталіс талун Вячеслав Гайзер кыпыд чукӧртчылӧм вылын, кутшӧмӧс сиӧма Россияса Прокуратуралы 293 во тырӧмлы.

«Республикаса олысьяс тіянсянь да миянсянь талун виччысьӧны восьса вочакывъяс татшӧм медколана юалӧмъяс вылӧ: вузӧс вылӧ донъяс содӧм, оланін да коммунальнӧй овмӧсын мытшӧдъяс, социальнӧй услугаяслӧн качество, уджын инӧдъясӧ кутчысьӧм. Кора тайӧ мытшӧдъяссӧ кутны тӧд вылын, талун сійӧс Президент пасйӧ торйӧн ёна. Миян да тіян уджын торъя помшуӧмъясысь кутасны пыдди пуктыны и дінмуса власьтӧс, и Прокуратураӧс», - шыасис дінмуса Юралысь дӧзьӧр ведомствоса уджалысьяс дорӧ да вӧзйис Коми Республикаса Прокурор Сергей Бажутовлы аслыс кутны контроль улын тайӧ туйвизьяс серти уджсӧ.

Торйӧн Вячеслав Гайзер сувтліс коррупциялы паныд удж водзӧ нуӧдӧм вылӧ. «Прокуратура медводзӧн нуӧдӧ дӧзьӧр уджсӧ оланпастэчасӧ кутчысьӧм бӧрся. Ті ладмӧданныд инӧд видзан органъяслысь уджсӧ, стӧч ті кывкутанныд мыж вӧчӧмлы паныд удж чорыда нуӧдӧмысь. Ті и кывкутанныд, и тіянсянь стрӧг юалӧм. Торйӧн тані лоӧ коррупциялы паныд удж нуӧдӧм. Тані зэв тӧдчана пыр лоны зумыдӧн да веськыдӧн, кӧть кутшӧм вылыс чинъясын эз уджавны коррупционеръяс. Тайӧ уджын, кыдзи и мукӧд мог решитӧмын, ми тіянлы дасьӧсь отсасьны», - пасйис Коми Республикаса Юралысь. 
